
Алматы 
облысы



▪ Алматы облысы — Қазақстан Республикасының оңтүстік-
шығысындағы əкімшілік бөлік. Жерінің аумағы 224,0 мың 
км2. Облыс аумағында 16 аудан жəне 3 облыстық 
бағыныстағы қала (Қапшағай, Талдықорған, Текелі) бар. 
Тұрғыны 1631,7 мың адам (1998). Əкімшілік орталығы — 
Талдықорған қаласы. Алматы облысы батысында Жамбыл, 
солтүстігінде Балқаш көлі арқылы Қарағанды, солтүстік-
шығысында Шығыс Қазақстан облыстарымен, шығысында 
Қытай Халық Республикасымен, оңтүстігінде Қырғызстан 
Республикасымен шектеседі.



▪ Алматы облысының жері ежелден Сақ, Үйсін, Қаңлы тайпаларының, Ұлы 
жүз қазақтарының атамекені болды. 19 ғ-дың ортасында Жетісуды 
патшалық Ресей жаулап алды. 1848 ж. 10 қаңтарда отаршылық-əкімшілік 
құрылым — Ұлы Орда приставтығы құрылды. Ол 1856 ж. Алатау округі 
аталды. 1867 ж. Түркістан генерал-губернаторлығы құрылғанда қазіргі 
Алматы облысының бірталай бөлігі Верный уезі атанып, Жетісу 
облысының құрамына кірді. Сонымен қатар орталығы Верный (Алматы) 
бекінісі болып белгіленген жаңа облысқа Жаркент, Қапал, Сергиополь, 
Тоқмақ, Ыстықкөл уездері енді. 1882 — 97 жылдары Жетісу облысы Дала 
генерал-губернаторлығына қарады. 1897 ж. бастап ол Түркістан генерал-
губернаторлығының, 1918 — 24 жылдары Түркістан АКСР-і құрамында 
болып келді. 1924 ж. Орта Азияда жүргізілген ұлттық-территориялық 
межелеу нəтижесінде Жетісу облысының қазақ аудандары Қазақ АКСР-іне 
енді. 1929 — 32 жылдары Алматы округі аталды. 1932 жылдың 10 
наурызында Алматы облысы болып қайта құрылды. 1944 ж. 16 наурызда 
Алматы облысынан Талдықорған облысы бөлініп шықты. Талдықорған 
облысы 1959 — 67 жылдары Алматы облысы құрамында болып, 1967 ж. 23 
желтоқсанда қайта бөлінді. 1997 ж. 22 сəуірде Талдықорған облысы 
таратылып, оның аудандары Алматы облысына қосылды.



Талдықорған қаласының тарихы

▣ Ең алғаш қазіргі Талдықорған аумағында орналасқан XIX 
ғасырдың екінші жартысында, яғни 1869 жылы 
Гавриловка селосы бой көтерді. Бұл өңірді алғаш рет 
қоныстаған казактар болды. Кейін Жетісу 
облисполкомының ұйғаруымен 1920 (кейбр деректерде 
1921 жылы) Гавриловка селосының атауы ресми түрде 
Талды-Қорған селосы деп өзертіліп, Қапал уезінің 
орталығы дəрежесін алады. 1930 – 1944 жылдар 
аралығында Талды-Қорған Қазақ КСР-ның Алматы 
округі, Талды-Қорған ауданының орталығы болып 
бекітіледі. 1944 жылы Талды-Қорған селосына қала 
дəжересі беріліп, Алматы округінен бөлініп кеткеннен 
кейін, 1944 жылдан 1959 жыл аралығында жəне 1967 
жылдан 1997 жылдар аралығында Қазақ КСР 
Талдықорған облысының орталығы дəрежесін алады. Ал 
1993 жылы қала атауы ресми түрде Талдықорған деп 
өзгертілді. Қазіргі кезде Талдықорған қаласы 2001 
жылдың 22 қыркүйегінен бастап, Қазақстан Республикасы 
Алматы облысының орталығы болып саналады.



Алматы облысының  табиғаты
⚫ Облыстың табиғаты мен жер бедері ала-құла. Балқаш жəне Алакөлге ұласатын 

солтүстігі көлбеуленген құмды жазық алқап. Бұл өңір негізінен антропогеннің 
аллювийлік жəне эолдық шөгінділерінен түзілген. Оның басым бөлігін 
Сарыесікатыраудың, Тауқұмның, Лөкқұмның, Қарақұмның, Қорғанқұмның қырқалы 
жəне төбешікті құмды алқаптары алып жатыр. Балқаш маңы жазығының Іле аңғары 
өтетін атыраулық бөлігі көне құрғақ арналармен тілімделген. Солтүстік шығыста 
Жетісу Алатауы мен Барлық тауының аралығында Жетісу (Жоңғар) қақпасы 
орналасқан. Облыстың шығысын Жетісу Алатауының сілемдері толығымен 
қамтыған. Олар тауаралық ойпаңдар мен қазаншұңқырлар арқылы бөлінген. Осы 
тұста Жетісу Алатауының ең биік тауы — Бесбақан (4442 м) орналасқан. Тау 
сілемдерінде 1300-ден астам мұздық бар, олардың жалпы ауданы 1,0 мың км2-ге 
жуық. Жетісу Алатауының кейбір сілемдері (Қолдытау, Алтынемел, Малайсары, 
Тышқантау, Текелі, Сайқан т.б.) өзен маңындағы жазық өңірлерге сұғына еніп 
жатыр. Облыстың оңт. жəне оңтүстік-шығысы Іле, Күнгей, Теріскей Алатаулары, 
Кетпен (Ұзынқара) жотасы жəне Солтүстік Тянь-Шань сілемдерінің т.б. 
жоталарынан құралған. Жетісу Алатауы мен Іле, Күнгей Алатаулары жəне Кетпен 
таулары аралығында Іле ойысы (аңғары) жатыр. Алматы облысының оңтүстік-
батысын жəне батысын Шу, Іле таулы үстірттері мен далалары қамтыған 
(Жусандала, Бозой, Қараой үстірттері).



� Тарихы.
� 1911 жылы іргесі қаланып, 1927 жылы кент 

дəрежесіне көтерілді. 1933 жылы инженер-
геологтар М. Юдичев пен М. Қаділбековтің 
зерттеу-барлау жұмыстарының нəтижесінде 
Текелі өзенінің оң 
жағалауынан қорғасын, мырыш, күміс, кадмий, 
германий кендері табылды. 1937 жылы Текелі 
қорғасын-мырыш басқармасының құрылысы 
басталып, 1942 жылы қорғасын-мырыш 
комбинаты құрылды. 1939 жылы емхана 
салынды, 1941 жылы бірінші орта мектеп 
ашылды.

Текелі қаласы



Шығыс 
Қазақстан облысы

⚫ Шығыс Қазақстан облысының аумағы ежелгі заманнан қоныстанған. Оның куəгері 
есебінде Алтайда, Зайсан қазаншұңқырында, Тарбағатай мен Сауыр жоталарында ежелгі 
кеніштердің, суландыру жүйелерінің, бекіністер мен қоныстардың іздері сақталған. 15 
ғасырдың бас кезінде Ертіс өзені алабының жоғарғы бөлігін ойраттар басып алғаннан 
кейін бұл жер Жоңғар хандығының құрамында болды. 1758 ж. Қытай əскерлері Жоңғар 
хандығын жойып жібергеннен кейін, қалмақтар Еділ өзенінің арғы бетіне кетті. Ал 
қалмақтардан ығысып, негізінде Сарыарқаны мекендеген қазақ рулары өздерінің ежелгі 
қоныстарына қайтып оралды. 18 ғасырдың бас кезінде патшалық Ресей қазақ жерін 
тереңдей отарлау мақсатымен қазақтарды ата қонысынан тықсыра отырып, қазіргі облыс 
аумағында Ертіс бекіністер желісін салды. Осы желінің бойымен біртіндеп бекіністер мен 
форпосттар жүйесі, ал одан кейініректе казак-орыс станицалары құрылды (1718 ж. Семей, 
1720 ж. Өскемен, 1763 ж.Бұқтырма бекіністері) салынды. Казак-орыстардың мекендері 
Ертістің оң жағалауы мен оның салаларының бойында пайда болды. Ертіс өзенінің екі 
бірдей жағынан он шақырымдық шұрайлы жерлер (“Иртышская десятиверстная полоса”) 
қазақтардан тартып алынып, казак-орыстардың пайдалануына берілді. Яғни, қазақтарға 
Ертіс өзеніне 10 км-ден жақын жерде қоныстануға тыйым салынды. Қазақтар ең шұрайлы 
жерлерінен айрылып, ата қоныстарының атауларын жоғалтты, олардың орнына карта 
беттерінде сақталған орысша атаулар пайда болды. Бүкіл Ертіс өзеніне құятын салалары 
мен жыра-сайлар, жылғалар орысша аталып кетті. Станицалар біртіндеп оңтүстікке жəне 
оңтүстік-батысқа қарай жылжи берді. 1826 ж. Қалба жотасының етегінде Көкпекті бекінісі, 
1831 ж. Аягөз өзенінің оң жағасына таяу қазіргі Аягөз қаласына жақын жерде Сергиополь 
бекінісі, Шəуешек жолының бойында станицалар пайда болды.



* Казак-орыс отарлауымен бірге Алтайдың тау аңғарларының шалғайдағы 
жетуі қиын тайгалық түпкірінде патша өкіметінен тығылып, қашып 
жүрген орыстар келе бастады. Олар кержактар (ескі ғұрыпты адамдар) 
мен Оралдың жəне Алтайдың зауыттары мен кеніштерінен қашқан 
жұмысшылар мен қолөнершілер еді. Бұлар Бұқтырманың жоғарғы ағысы 
мен оның салаларының жəне Нарын мен Қалжыр өзендері бойларында 
қоныстанды. Осы кезде Қатонқарағай, Белая, Черновая, т.б. ауылдар 
пайда болды. 18 ғасырдың 60-жылдарында Алтайдың солтүстік-батыс 
жағында Оба мен Үлбі өзенінің аңғарларында Ресейдің ішкі 
губернияларынан “поляктар” деп аталған шаруалар келіп қоныстанды. 
18 ғасырдың соңында Кенді Алтайдың шегінде кен өнеркəсібі пайда 
болды. Мұнда бірінен кейін бірі Риддер (1784), Зырянов (1794), Белоусов 
(1797), Сокольный (1822), т.б. түсті металл кеніштері іске қосылды. 1844 
жылдан Зырянов кеніші Алтай кен зауытттарының шикізат базасына 
айналды. Ресейде басыбайлылық құқықтың жойылуы салдарынан арзан 
жұмыс күшінен айрылған жəне тех. қайта құруды керек еткен Алтайдың 
кен өнеркəсібі күрт құлдырай бастады. Оны осы кезде Алтайдың кен 
өнеркəсібінің негізгі өнімі болып саналатын – күміс бағасының 
арзандауы ушықтырып жіберді. Алтай зауыттарының түгелдей дерлік 
жабылуымен бірге Алтайдың басыбайлылық кен өнеркəсібі ауданы, 
кейбір полиметалл кеніштері австралиялық, ағылшындық, франциялық, 
т.б. шетелдік капиталға концессияға берді.



⚫ 19 ғасырдың соңынан бастап Семей қаласында өңдеу өнеркәсібі біршама 
дами бастады. Оның негізгі салалары: ұн тарту мен жүн жуу болды. 
Жиналған астық пен бидай ұны Ертіс арқылы кемемен 600 км-дей 
жердегі Сібір темір жолына жеткізіліп тұрды. Ал Қазақстанның бүкіл 
шығыс бөлігінен және ішінара Шыңжаң аймағынан (Қытайдан) жиналып 
әкелініп Семейде жуылған жүн алғашқы өңдеуден өткеннен соң, 
еуропалық Ресейдің шұға фабрикаларына жеткізілді. Өнеркәсіптің бұл екі 
саласынан басқа облыс жерінің әр тұсында орналасқан ірі елді 
мекендерде арақ-шарап пен сыра қайнату, сондай-ақ тері илеу, тон тігу, 
май және сабын қайнату өндірістері де болды. Зайсан,Марқакөл, Алакөл 
көлдері мен Ертіс өзенінің салаларында балық аулау кәсібі, Риддер мен 
Зыряновскіде ағаш және темір ұсталық кәсіптер орын алды. 19 ғасырдың 
екінші жартысында Ертіс өзенінде пайда болған кеме жол қатынасының 
маңызы күшейді. Кемелер Семейден Омбыға дейін, Зайсан көлі мен Қара 
Ертіс бойымен жоғары көтерілді.

⚫ Шығыс Қазақстан облысы Кеңес өкіметінің алғашқы жылдарында елеулі 
дами қойған жоқ. Тек 20 ғасырдың 30-жылдары ауыл шаруашылығын 
ұйымдастыру және елді индустрияландыру науқанын жүзеге асыруға 
байланысты Кенді Алтай Қазақстандағы түсті металлургия мен кен 
өнеркәсібінің ең ірі орталығына айналды. Алтайдың қазақтар тұратын 
бөліктерінде сан алуан елді мекендер пайда болды. Облыс 
экономикасының әрі қарай дамуына Түркістан – Сібір темір жолы мен 
Локоть – Риддер және Өскемен – Зырянов темір жолын салу, Ертіс 
өзенінің көліктік маңызын көтеру, Түрксіб темір жолы Жаңғызтөбе 
стансасынан басталатын “Шығыс айналма жолы” деп аталған 
жақсартылған қара жол салу едәуір әсер етті.



� Екінші дүниежүзілік соғыстан кейінгі жылдары 
облыс экономикасы тез қарқынмен дамыды. Ертіс 
өзенінде Бұқтырма, Өскемен жəне Шүлбі электр 
стасасылары салынды. Кенді Алтай бойында түсті 
металл өндіретін жаңа кеніштер мен оны өңдейтін 
металлургиялық кəсіпорындар, Семейде бұрынғы 
одақ көлемінде қуаты жағынан КСРО-да екінші 
орын алған ет комбинатының қуаты артып, 
Өскеменде титан-магний комбинаты, жасанды 
жібек комбинаты сияқты көптеген өнеркəсіп 
орындары пайда болды. Республикалық маңызы 
бар Алматы – Семей жəне облыс ішінде өнеркəсіп 
орындарын темір жолы стансасыларымен жəне 
ауылдық елді мекендерді ірі қалалармен, аудан 
орталықтарымен байланыстыратын облыстық 
маңызы бар көптеген автомобильдік жолдары 
салынды.



� Облыстың, əсіресе Кенді Алтай өңірі жер беті суларына бай. Олар Ертіс өзені мен 
Балқаш – Алакөл алаптарына жатады жəне негізінен өзендерден тұрады.

� Семейдегі Ертіс өзені үстінен өтетін аспалы көпір
� Өзендер
� Ертіс (республикадағы ең үлкен өзені):Ол облыс аймағын Қытай Халық Республикасы 

шекарасынан бастап солтүстік-батыс бағытта қиып өтеді. Зайсан көліне дейінгі бөлігін 
Қара Ертіс деп атайды. Ертіс өзенінің ең ірі салалары: Қытай, Қалжыр, Қалғұтты, 
Күршім , Нарын, Қайыңды, Бұқтырма, Үлбі, Оба, Шүлбі, Жарма, Құсты, Еспе, Шорға, 
Боғас, Жүзағаш, Бөкен, Манат, Тайынты, Абылайкит, Ұлан, Дресвянка, Жартас, 
Құрық, Қызылсу, Шар, Шаған.

� Балқаш – Алакөл көлдерінің алабындағы ең үлкен өзендері (Еміл, Қатынсу, Үржар, 
Үлкен Текебұлақ, Қарақол, Ай, Аягөз, Бақанас) бастауын Тарбағатай, Ақшатау, 
Шыңғыстау, Ханшыңғыс жоталары мен Көкшетаудан алады.

� Көлдер
� Облыс көлдерге онша бай болмаса да, мұнда Қазақстандағы ірі көлдер – Зайсан мен 

Марқакөл, оңтүстік-шығысында Алакөл мен Сасықкөл орналасқан. Басқа көлдері ұсақ 
жəне олар облыстың оңтүстік-батыс жағында, көбінесе Шар мен Шаған өзендерінің 
жəне Аягөз бен Ай өзендерінің ұсақ шоқылы, жазықтау келген суайрықтарында 
орналасқан.

Шығыс Қазақстан облысының су 
ресурстары



ӨСКЕМЕН ҚАЛАСЫНЫҢ 
ТАРИХЫ

❖XVII ғасырда орыс үкіметі Ертіс өзенінің бойымен жоғары өрлеу үшін бірнеше қадамдар 

жасады. Бұл ұмтылыстың бірнеше себептері бар: а) Ресейдің шығыс шекараларын қамтамасыз 

ету; б) шығыс елдерімен сауда байланысын кеңейту; в) Алтайдың байлығына ие болу.

❖Бекіністі Үлбінің Ертіс өзеніне құяр жерінен салу жоспарланды. Отрядтың командирі гвардия 

майоры Иван Михайлович Лихарев император Петр I «рапорт» жазды. 1720 жылғы 12-17 

тамыз күндері қамалдың құрылысы басталды. И.М. Лихарев подполковник Ступиннің 

басқаруымен 363 адамнан тұратын гарнизон қалдырды. Құрылысқа инженер Летранже 

жетекшілік етті.

❖Уақыт өте келе бекіністің жанынан адамдар қоныс тебе бастады. Ауыл болып, одан станица 

атанды. Станица 1804 жылдан қалашық деп атала бастады. Ал 1868 жылы Өскеменге қала 

статусы берілді. Қалада сауда, ауылшаруашылығы өнімдерін өңдейтін өндіріс орындары дами 

бастады, айлақ (пристань) құрылысы басталды. Кейіннен жеңіл өнеркəсіп, теміржол құрылысы 

салына бастады. Ұлы Отан соғысы жылдары ауыр өнеркəсіп дамыды.



СҰРАҚТАР

❖1.Алматы облысы ежелде қандай тайпалардың атамекені болды? 

❖2.Алматы облысы қашан құрылды?

❖3.Алматы облысының əкімі?

❖4.Алматы облысында қанша аудан бар?



СҰРАҚТАР

❖1.Шығыс Қазақстан облысы қашан құрылған?

❖2.Шығыс Қазақстан облысының əкімі?

❖3.Шығыс Қазақстан облысында қазақтар қанша пайыз?

❖4.Шығыс Қазақстан облысына қанша аудан жəне қанша қала 

кіреді?


